Տ Ե Ղ Ե Կ Ա Ն Ք
Հայաստանի Հանրապետության կառավարության «Հայաստանի Հանրապետության կառավարության 2003 թվականի հունիսի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ
Հայաստանի Հանրապետության կառավարության «Հայաստանի Հանրապետության կառավարության 2003 թվականի հունվարի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

Հայաստանի Հանրապետության կառավարության «Հայաստանի Հանրապետության կառավարության 2003 թվականի հունիսի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
Հայաստանի Հանրապետության կառավարության «Հայաստանի Հանրապետության կառավարության 2003 թվականի հունիսի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտ​ներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների անհրա​ժեշտություն չի առաջացնում:

Հայաստանի Հանրապետության կառավարության «Հայաստանի Հանրապետության կառավարության 2003 թվականի հունիսի 16-ի N 66-Ն որոշման մեջ փոփոխություններ և լրացումներ կատարելու մասին» որոշման նախագծի

1. Իրավական ակտի անհրաժեշտությունը (նպատակը).

Նախագծի նպատակն է` ապահովել Հայաստանի Հանրապետության կառավարու​թյան աշխատակազմի բիզնես գործընթացների կանոնակարգման միջոցառումների ծրագրով սահմանված աշխատանքները և կանոնակարգել Հայաստանի Հանրապետության կառավարու​թյան բարե​գործական ծրագրերի համակարգման հանձնաժողովի Հայաստանի Հանրապետության օրենսդրությամբ իրեն վերապահված գործառույթների արդյունավետ իրականացումը:
1.1 կարգավորման հարաբերությունների ներկա վիճակը և առկա խնդիրները.

1) Հայաստանի Հանրապետության կառավարության 2003 թվականի հունիսի 16-ի N 66-Ն որոշմամբ սահմանված չէին Հայաստանի Հանրապետության կառավարու​թյան բարեգործական ծրագրերի համակարգման հանձնաժողովի աշխատակազմի գործառույթ​ները,
2) հաշվի առնելով, որ բարեգործական ծրագրերի շրջանակներում հարկային արտո​նությունների ակնկալման հարցը անմիջականորեն առընչվում է ոլորտը համակարգող պետական մարմնին, ուստի անհրաժեշտություն է առաջանում պարտադիր ստանալ Հայաստանի Հանրապետության կառավարությանն առընթեր պետական եկամուտների կոմիտեի կարծիքը՝ հանձնաժողովի կողմից քննարկվող հարցերի վերաբերյալ,
3) Հայաստանի Հանրապետության կառավարության 2003 թվականի հունիսի 16-ի N 66-Ն որոշմամբ հստակեցված չէր, որ հանձնաժողովի հասցեով ստացված հայտերի քննարկվումը իրականացվում է նիստերի, հարցման (հեռակա քվեարկությամբ) միջոցով,

4) Հայաստանի Հանրապետության կառավարության 2003 թվականի հունիսի 16-ի N 66-Ն որոշմամբ հստակ սահմանված չէին հանձնաժողովի կողմից հայտի մերժման հիմքերը:
1.2 առկա խնդիրների առաջարկվող լուծումները.

Ներկայացվող նախագծով առաջարկվում է՝
1) հանձնաժողովի կանոնադրությունը լրացնել նոր կետով՝ սահմանելով հանձնաժո​ղովի աշխատակազմի գործառույթները.

2) սահմանել, որ հանձնաժողովի կողմից քննարկվող հայտերի վերաբերյալ Հայաստանի Հանրապետության կառավարությանն առընթեր պետական եկամուտների կոմիտեի կարծիքի ստացումը պարտադիր է.

3) սահմանել, որ հայտերի քննարկումը հանձնաժողովի կողմից իրականացվում է նիստերի, հարցման (հեռակա քվեարկությամբ) միջոցով.

4) հաշվի առնելով, որ հայտի քննարման արդյունքում ի հայտ եկող մերժման հիմքերը տարաբնույթ են, այդ իսկ պատճառով առաջարկվում է մերժման հիմքում ընդունել հանձնաժողովի անդամների քվեարկության արդյունքը (քննարկման արդյունքում նիստին ներկա հանձնաժողովի անդամների պարզ մեծամասնությունը «դեմ» է քվեարկում տվյալ ծրագրի որակմանը կամ հարակից գործարքներին հարկային արտոնությունների տրամա​դրմանը):
2. Կարգավորման առարկան.

Հայաստանի Հանրապետության կառավարու​թյան բարե​գործական ծրագրերի համակարգման հանձնաժողովի և աշխատակազմի գործունեության կանոնակարգում:

3. Իրավական ակտի կիրարկման դեպքում ակնկալվող արդյունքը.

Հայաստանի Հանրապետության կառավարու​թյան բարե​գործական ծրագրերի համակարգման հանձնաժողովի և աշխատակազմի գործառույթների արդյունավետ իրակա​նացումը:
